
Panimula

Tinatalakay sa materyal na ito kung ano ang Payments for Ecosystem
Services (PES) o Kabayaran sa Serbisyong Ekolohikal at kung ano ang
kinalaman nito sa mga katutubo. Maliban sa talakayan ng mga konseptong
may kinalaman sa PES, ang materyal na ito ay nagbibigay din ng
impormasyon tungkol sa mga polisiya at mga tanyag na halimbawa rito sa
Pilipinas. Dagdag pa riyan, may mga talakayan din sa pagpaplano,
pagdisenyo, at pagsasagawa ng PES, mga benepisyong hatid nito, mga
hamon at panganib na dala nito, at ang gampanin ng mga katutubo sa
pagsasagawa ng PES.

Ano nga ba ang PES?

Gayong ang mga katutubo at kanilang mga pamayanan ay bumubuo lang ng
nasa limang bahagdan ng populasyon sa mundo, kinikilala sila bilang mga
katiwala at tagapamahala sa higit sa katlong bahagi (I/3) ng natitirang
kagubatan' at ng nasa 80 bahagdan ng samu’t-saring buhay sa buong
mundo®. Hindi ito basta lang nagkataon. Mula pa noong sinauna, ang
pagkatao at kultura ng mga katutubo ay naka-angkla at umiikot na sa
pangangalaga sa kalikasan at sa pagpapanatili nito dahil nakikita nila ang lupa
bilang kanilang buhay.

Maging sa mga pandaigdigang mga institusyon, binibigyan na ng pagkilala ang
mga katutubo bilang mga susing katiwala at tagapamahala sa mga kagubatan
at samu’t-saring buhay na parehong kritikal sa pagpapanatili ng mga buhay
sa kalikasan. Sakop ng mga Indigenous Communities’ Conserved Areas
(ICCAs) o teritoryo ng buhay ang mga sistema ng kalikasan na pawang
nagbibigay ng benepisyo hindi lang sa katutubo kundi maging sa iba pang
mga nakaasa rito tulad ng mga pamayanan malapit dito, pamahalaan, at
maging ang mga negosyo. Sa pangangalaga ng mga katutubo sa kalikasan,
nakakabenepisyo rin ang ibang mga tao. Sa kanilang paghango sa mga
benepisyo ng pagiging mayabong ng kalikasan, nararapat lang na sila ay
magbigay-pabalik sa mga nangangalaga ng kalikasan para makatulong sa
pangangalaga at pagprotekta rito. Ito ang esensiya ng PES.

' Fa, Watson, Leiper, et al, 2020

Itinuturing ang PES na makabagong pamamaraan tungo sa pagprotekta sa
kalikasan dahil naiiba ito sa pangkaraniwang pamamaraan kung saan
“sinumang siyang sumisira sa kalikasan ay dapat magbayad” na paulit-ulit
nang nagawa sa kasaysayan. Sa pamamagitan ng PES, ang pagtingin ay
napupunta patungo sa “sinuman siyang nakakakuha ng benepisyo mula sa
kalikasan ay dapat magbayad” para sa mga serbisyong kanilang nakuha mula
sa kalikasan na pinananatili ng mga katiwala at nangangalaga rito’.

Mga Pandaigdigan at Pambansang Polisiya sa PES

®  Alinsunod sa United Nations Framework on Convention on Climate
Change (UNFCCC), Kyoto Protocol, at Paris Climate Change
Agreement of 2015, na pawang mga susing polisiya sa pagbabawas ng
carbon emissions, binuo ng Inter-governmental Panel on Climate
Change (IPCC) ang carbon trading market bilang aksyon para makamit
ang isang global climate neutral economy.

®  Sa Indigenous Peoples’ Rights Act (IPRA) ng Pilipinas ay binibigyang-
pagkilala ang karapatan ng mga katutubo na mamahala sa kanilang mga
ancestral domains (ADs) at ancestral lands (ALs) na nakasaad sa
kanilang Native Title at kanilang isinasagawa na mula pa man noong
sinauna. Nakasaad din sa IPRA na ang mga katutubo ay dapat
sumunod sa mga polisiya ng Estado pagdating sa paggamit, pag-ani, at
pagpapaunlad ng mga likas na yaman na nasa kanilang lupain.
Kasama na rito ang mga polisiya sa Protected Areas (PAs) na
mayroong overlap sa ADs/ALs. Sa loob ng framework na ito,
binibigyan ng IPRA ng priority rights ang mga katutubo sa paggamit,
pag-ani, at pagpapaunlad ng mga likas na yaman na nasa kanilang ADs/
ALs, kabilang na ang mga nasa PAs at ang karapatan na magtatag ng
PES o iba pang katulad na mekanismo para mapatatag ang kanilang
sariling-pamamahala sa kanilang ADs/ALs.

® Sa Seksyon |5 ng Expanded National Integrated Protected Areas
System (ENIPAS) ng Pilipinas, kinikilala ang PES at binibigyan ng ligal
na batayan ang pagtatatag nito at ang paggamit sa mga kikitain mula
rito sa mga inisyatiba ng Protected Area Management Plan (PAMP).
Kasama rin sa mandato ng ENIPAS ang harmonization sa pagitan ng
PAMP at ng Ancestral Domain Sustainable Development and
Protection Plan (ADSDPP) ng mga katutubo at kanilang pamayanan.

*UNDP, n.d.



Mga Pangunahing Konsepto

Ekosistema (Ecosystem). Isang pamayanan ng mga organismo at ng kanilang
kapaligiran. Sa kaso ng mga katutubo, ang lupaing ninuno ay isang ekosistema
na may mga gamit ng lupa (hal. Mga sagradong lugar, bukirin, at ilog) na mga
ekosistema rin.

Ecosystem Services. Sa interaksyon ng organismo sa kanilang kapaligiran,
nabubuo ang mga serbisyong ekolohikal. May iba-ibang uri ng serbisyo ang
isang ekosistema:

e  Serbisyong Pantustos: Mga bagay na nakukuha mula sa ekosistema
(halimbawa ay pagkain, halamang gamot, kahoy, sariwang tubig).

e  Serbisyong Pang-regulasyon: Mga prosesong nagsasaayos ng
ekosistema (halimbawa ay kalidad ng hangin, kalidad ng tubig,
pagpapanatili ng lamig o init sa lugar, pagpigil sa baha o pagguho ng
lupa, mga stocks ng carbon)

e  Serbisyong Kultural: Mga hindi materyal na nakukuha ng tao mula sa
ekosistema (halimbawa ay sagradong lugar, pook-pasyalan).

e  Serbisyong Pansuporta: Mga serbisyong nakakapag-panatili ng ibang
serbisyo (halimbawa ay pagkabuo ng buhangin, photosynthesis o ang
paggawa ng mga halaman ng sarili nilang pagkain).

Payment for Ecosystem Services (PES). Ito ay isang anyo ng kabayaran para sa
mga nagmamay-ari ng mga likas na yaman para sa "kasiguruhan ng daloy ng
mga serbisyong hatid ng ekosistema." Sa ibang salita, ang PES ay isang anyo
ng pagbibigay benepisyo o insentibo para sa mga katutubo sa pangangalaga
ng ekosistema para patuloy itong makapagbigay ng serbisyo.

May dalawang uri ng kabayaran:
®  Tuwiran: Kabayaran sa pamayanan mismo; at,
¢  HindiTuwiran: Kabayarang kinokolekta ng pampublikong awtoridad

sa ngalan ng publiko.

Mga Halimbawang mga Serbisyong Ekolohikal sa Lupaing Ninuno

Serbisyong Ekolohikal Posibleng Disenyo ng PES

Tanawing-lupa at tanawing- Paninigil ng entrance fees sa pook-pasyalan at mga
dagat gawain dito tulad ng camping, mountain climbing,
or deep-sea diving at iba pang katulad na gawain

Pangangalaga sa samu’t-saring Paniningil ng royalty sa mga biological at genetic
buhay materials

Pagprotekta sa watershed Pagpigil sa baha, mga dam, at mga irigasyon

Carbon sequestration REDD+ at mga katulad na programa

Serbisyo ng Kataasan ng Budok | Serbisyo para sa mga tore ng telekomunikasyon

Mga Makasaysayang Halimbawa ng PES sa Pilipinas

Marami-rami na ring mga PES sa bansa at ilan sa mga ito ay nasa katutubong
pamayanan. Halimbawa na rito ang mga PES na nasa mga teritoryo ng mga
Ikalahan at ng mga Talaandig.

Ikalahan Indigenous Community (Nueva Vizcaya, Nueva Ecija, at
Pangasinan)

Ang tradisyonal na pamamahala ng mga lkalahan sa kanilang mga kagubatan
ay kinilala ng Pamahalaan ng Pilipinas bilang susi sa pagpapanatili ng
kagubatan sa Palali-Mamparang at Caraballo Mountain Range (PMCMR). Ang
PMCMR ay ang lupaing ninuno ng mga lkalahan sa Hilagang Pilipinas. Hindi
bababa sa 68,000 ektarya ang lawak nito at nagawa ng mga lkalahan na
magkaroon ito ng dalawang Certificates of Ancestral Domains Titles
(CADTs) sa ilalim ng pangalan ng lkalahan Federation, na pinangungunahan
ng Kalahan Educational Foundation (KEF). Dagdag pa riyan, may dalawang
National Parks, iyon ay ang Talavera at ang Casecnan Reserves na nasa
PMCMR na may lawak na 66,000 ektarya na nasa loob ng lupaing ninuno ng
mga lkalahan. Ang KEF ay permanenteng miyembro ng PAMB ng parehong
National Park at itinuturing na key decision-makers sa pamamahala sa mga
parkeng ito.

Ang PMCMR ay nakakonekta sa Sierra Madre Mountain Range sa gawing
silangan ng bansa at sa Cordillera Mountain Range sa Hilaga-Sentral Pilipinas.
Ang lupaing ninuno ng mga lkalahan ay isa sa mga iilang natitirang

watershed sa Hilagang Pipilinas. Ang lupaing ninunong ito ay matatagpuan sa
tatlong probinsya (Nueva Vizcaya, Nueva Ecija, at Pangasinan) at nasa gitna
ng Carabaloo Mountain Range na siyang nagbibigay-tubig sa Magat at
Pantabangan Hydroelectric Dams na nagbibigay-kuryente, tubig na maiinom,
at irigasyon sa libo-libong kabahayan sa kapatagan.

Ayon sa mga siyentipikong pag-aaral, ang carbon storage capacity ng mga
kagubatang pinamamahalaan ng mga lkalahan ay maituturing na malaki
(WRI, 2018). Sa pagsusukat na ginawa ng World Resources Institute (WRI),
natagpuan na ang mga kagubatan ng lkalahan ay kayang sumipsip ng tatlong
milyong CO, o carbon dioxide, kasing dami ito ng carbon na inilalabas ng 2.3
milyon na kotse kada taon sa Pilipinas. Gamit naman ang Forest Cover
calculators ng LandMark Map, ang teritoryo ng lkalahan ang kaisa-isang
lugar sa Hilagang Pilipinas na nakaranas ng paglago ng kagubatan sa
nakaraang |5 taon. Lahat ng ito ay nagpapakita ng kontribusyon ng lkalahan
sa pandaigdigang pangangalaga sa kalikasan (LandMark, 2019).

Bunsod ng kanilang mayabong na ekosistema at mga serbisyong naririto na
pinamamahalaan ng mga lkalahan, nagawa nilang humingi ng pagkilala para sa
kanilang katutubong kaalaman, sistema, at gawi na kaugnay ng kanilang
ICCA. Nagawa rin ng KEF na ma-optimize ang voluntary carbon-trading
market ng IPCC kung saan ang mga namamahala sa mga kagubatan na
nagagawang makasipsip ng carbon mula sa atmospera ay dapat bayaran ng
mga pribadong kompanya na nagbubuga ng carbon para maging mekanismo
sa pag-offset ng global emissions.

Mula 2010 hanggang 2012, nakipagtulungan ang KEF sa International Center
for Research in Agro-Forestry (ICRAF), Philippine Business for Social
Progress (PBSP), World Wildlife Fund (WWF), Department of
Environment and Natural Resources (DENR), International Fund for
Agricultural Development (IFAD), at sa Food and Agriculture Organization
(FAO) of the United Nations sa proyektong “Rewards for, Use of, and
Shared Investment in Pro-poor Environmental Services (RUPES).” Sa
proyektong ito, ang KEF ay nakapag-reforest ng 900 ektarya sa kanilang
lupaing ninuno at nakakuha ng suporta mula sa pribadong sektor mula sa
kanilang pagsasagawa ng carbon market fair. Bunsod nito, nagawa nilang
makakuha ng mga carbon off-set deals kung saan nagawa nilang “maibenta”
ang kanilang voluntary forest rehabilitation at iba pang mga inisyatiba sa
pangangalaga ng kagubatan. Ang mga kinita mula sa mga gawaing ito ay
ginamit upang mapalakas pa lalo ang pagprotekta nila sa kanilang kalikasan at
bilang pansuporta sa mga kabuhayan ng mga miyembro ng komundiad na
siyang nagbigay-daan din sa pagtatag ng pagbibigay-insentibo sa kanilang
boluntaryong pangagalaga sa kanilang kagubatan.

Mga Pamayanan ng mga Talaandig (Bukidnon)

Itinuturing ng Miarayon-Lapok-Lirongan-Tinaytayan Talaandig Tribal
Association (MILALITTRA) ang Kalatungan Mountain Range bilang kanilang
lupaing ninuno. Ang lugar na ito ay tahanan sa samu’t-saring halaman at
hayop sa “maraming ilog at talon, isang lawa at maliit na wetland area, mga
talampas, yungib, at mga hulma ng bato... na nagsisilbing tahanan para sa
buhay ilang.*”

Ang mga mapa sa kaliwa ay ang CDO Riverbasin na pinapakita ang Batang
Watershed at sa kanan naman ay ang Batang Watershed CADT, MKRNP.
Nakuha ang nasabing mapa mula sa Xavier Science Foundation, Inc./XSF at
Institute of Land Governance (2017).

Maps of the (left) CDO Riverbasin showing Batang watershed and (right) that of Batang watershed CADT, MKRNP
Source: Xavier Science Foundation, Inc. and Institute of Land Governance (2017).

*BirdLife Pahayag mula sa BirdLife International, 2020 na isinalin sa Filipino

Ang lugar din na ito ay kinilala bilang isang Important Bird Area (IBA) noong
2001 dahil sa presensiya ng Philippine Eagle (Pithecophaga jefferyi) at
Philippine Hawk-eagle (Nisaetus philippensis) na kakaunti na lang ang
kabuuang dami sa bansa (BirdLife International, 201 1). Kasama sa mga hayop
na nasa Kalatungan ang anim na species ng amphibians na nasa 2011 I[UCN
Red List kabilang na ang critically-endangered na Taurus frog (Rana holtzi);
ang endangered na Pristimantis deinops; at apat na vulnerable species (Tinkling
froglet [Crinia tinnula, Eleutherodactylus pentasyringos, Pelophryne guentheri,
Pristimantis  polemistes]). Limang threatened mammals din ang kabilang:
dalawang endangered (Flying Fox [Acerodon jubatus] at Mindanao Pygmy
Fruit Bat [Alionycteris paucidentata]) habang tatlo ang vulnerable (Philippine
deer [Cervus mariannus], Philippine warty pig [Sus philippinensis], and
white-collared o Mindanao fruit bat [Megaerops wetmorei]). Dagdag pa riyan,
lumabas sa participatory inventory ng mga halaman sa Mt. Kalatungan ang
presensiya ng 342 species, karamihan ay endangered at endemic o kung
hindi ay mahalaga para sa mga katutubong pamayanan. Limang dominant
endemic tree species ang natagpuan sa lugar: Katmon (Dillenia philippinensis),
White Lauan (Shorea contorta), Red Lauan (Shorea negrosensis), Bagtikan
(Parashorea malaanonan) at Bikal Baboi (Schizotachyum dielsianum) kasama na
ang highly threatened (Almaciga sp)®.

Sa kabila ng pagkilala sa kanilang kagubatan bilang mga kritikal na tirahan sa
samut’-saring halaman at hayop, ang mga pamayanan ng mga Talaandig sa Mt.
Kalatungan Range ay patuloy na hinaharap ang problema ng migrasyon ng
mga tagapatag papunta sa kanilang lupaing ninuno. Ang patuloy na pagdami
ng mga migrante na nagbubukas ng mga bukiring pangnegosyo ang
nagdudulot ng pagkasira ng kalikasan at ang pagkakabitak-bitak ng malaking
bahagi ng kanilang lupaing ninuno. Ang mga bagong pabahay o subdibisyon ay
itinatayo malapit sa kanilang teritoryo na siyang nagbabadya ng mas marami
pang migranteng parating.

May higanti nga lang ang kalikasan sa pang-aabuso rito. Noong | | Disyembre
2011, ang Bagyong Washi o tinawag na Bagyong Sendong sa Pilipinas ang
gumising sa diwa ng mga pamayanan sa kapatagan sa kahalagahan ng
kagubatan at samu’t-saring buhay sa pagbangon mula sa mga bagyo at
pagbabago ng panahon. Dala ng hagupit ng bagyo, may nasa 1,300+ ang
namatay at may nasa $98.7 milyon ang nasirang ari-arian dahil sa pagbaha at
pagguho ng lupa. Ito ang naging batayan sa pagtatag ng PES sa Kalatungan
Mountain Range.

Susi sa pagtatatag ng PES sa Kalatungan Mountain Range ay ang pagdelineate,
pagmapa, at pormulasyon ng Community Conservation Plan (CCP) sa
sagradong kagubatan ng mga Talaandig na kanilang itinuturing na ICCA. Ang
mga pamayanan ng Talaandig sa pamamagitan ng kanilang Mt. Kalatungan
Federation ay nakakatanggap na ng kabayaran para sa mga serbisyong
ekolohikal mula sa mga “bumibili,” kabilang na rito ang mga lokal na
pamahalaan sa kapatagan, mga negosyong pang-agrikultura, at mga
kooperatiba. Tinatag noong 2015, ang PES ay pinamamahalaan ng
MILALITTRA at ng XSF. Ang mga kita mula sa PES ay ginagamit sa
pagsasagawa ng mga gawain na nakalagay sa kanilang CCP, partikular na sa
pangangalaga at pagprotekta sa kanilang sagradong kagubatan.

Pagpaplano, Pagdisenyo, at Pagsasagawa ng PES

Para makapagplano, makadisenyo, at masagawa ang isang sistema ng PES,
dapat na isaalang-alang ang mga sumusunod na bahagi:

Mga Taong Kabilang

®  Tagapagbigay-serbisyo (Service provider). Kayang maimpluwensiyahan ng
mga katutubo at ng kanilang mga pamayanan ang pagbibigay ng
serbisyong ekolohikal. Sila ang mga makakatanggap ng kabayaran para
isagawa o hindi isagawa ang mga ispisipikong mga gawain para masiguro
ang tuloy-tuloy na daloy ng serbisyong ekolohikal.

®  Nagbebenepisyo o tagabili ng serbisyo (Beneficiary or buyer). Isang
pribadong indibidwal o entidad (tulad ng isang kompanya) o kahit
maging ang pamahalaan na siyang tumatamasa ng direktang benepisyo
mula sa ekosistema (na naiimpluwensiyahan ng tagapagbigay-serbisyo)
at may pagnanais o may kakayanan na magbayad para sa pagpapanatili
sa ekosistema.

5BirdLife Amoroso, Laraga, & Calzada, 201 |

®  Pampublikong awtoridad (Public ~authority). Karaniwang lokal na
pamahalaan ang siyang pampublikong awtoridad na siyang inaatasang
tumulong sa paghawak sa mga kabayaran kabilang na ang pagkolekta at
pagbibigay ng bayad at buwis mula sa tagabili ng  serbisyo papunta sa
tagapagbigay-serbisyo. Kung ang negosasyon sa PES ay direktang ginawa
sa pagitan ng tagapagbigay-serbisyo at ng tagabili, ang pampublikong
awtoridad ay nagiging tagapagpadaloy lang. Ngunit kung may mga
likas-yaman na itinuturing na pampubliko, ang pampublikong awtoridad
ay dapat na maglatlaha o magpasa ng polisiya na magbibigay-pahintulot
sa pagsasagawa ng PES.

®  Apektadong pamayanan (Affected community). Gayong itinuturing na
“hindi pormal na nakikiisa” sa pagbibigay ng serbisyong ekolohikal, sila
ay nakakabenepisyo sa nasabing serbisyo.

Mga Hakbang sa Pagpaplano, Pagdisenyo, at Pagsasagawa ng PES

Ang mga katutubo at ang kanilang pamayanan ay dapat ganap at epektibong
kahabagi ng bawat hakbang sa pagpaplano, pagdidisenyo, at pagsasagawa ng
PES. Kaugnay nito, lahat dapat ng hakbang na gagawin sa proseso ng pagbuo
ng PES ay dapat nakaayon sa kanilang katutubong pamamahala.

Ayon sa United Nations Development Programme (UNDP)®, ang pagbuo ng
PES ay sumusunod sa balangkas ng mga sumusunod na hakbang:

Pagpaplano

e Pagtukoy sa mga serbisyong ekolohikal at mga hangganang
pangheograpiya

e Pagtukoy sa mga tagapagbigay ng serbisyo at tagabili nito

e  Pagtukoy sa merkado at presyo ng serbisyo

e  Pagkakasundo sa pamamahala, institusyon, at ligal
Pagkolekta ng datos para sa sistema ng pagmonitor sa PES

Pagdisenyo

e Negosasyon ng mga kasunduan
e Aktwal na balangkas panligal

e  Pagpinansya

Aktwal na Pagsasagawa

e  Pagpinalisa sa PES Plan

e  Pag-validate sa paghahatid at benepisyo ng PES
e  Pagmonitor at pagsusuri

Nabanggit din ng UNDP na mahalaga sa katagumpayan ng PES ang (I)
pagkukusa at kapasidad ng nagbebenipisyo (karaniwang isang negosyo)
na magbayad at (2) ang koordinasyon. Sa mga kaso kung saan ang
tuwirang negosasyon ay hindi gumagana, ang kapasidad naman ng
pampublikong awtoridad ang nagiging kritikal na salik.

Halimbawa |. Kagandahan ng Bulubundukin sa Mt. Pulag National Park (mula
kay Rosales, 2003)

Serbisyo: Ganda at halaga sa eko-turismo ng Mt. Pulag National Park

Lokasyon: Benguet, Ifugao, Nueva Vizcaya

Pagkakasunod-sunod ng mga gawain sa pagkabuo ng PES:

Pagsasagawa ng pilot-testing activity sa DENR-CAR noong 2 Abril 1998
Pagbuo ng mga katanungang isasarbey
Pagtatalaga at pagsasanay sa mga PAWB at park rangers bilang taga-sarbey

Pagsasarbey sa mismong lugar noong 3-11 Abril 1998 (ng grupo) na pinagpatuloy ng
isang staff ng PA  pagkatapos, kung saan nasarbey ang 130 na turista.

May mga ipinadala rin na mail-in survey mula Mayo hanggang Setyembre 1998 na
nasa 200 na sarbey. Ito ay kinailangang gawin dahil kinulang ng masasarbey sa
lugar. Lahat ng datos ay itinala mula Agosto hanggang Nobyembre 1998.

Pagsusuri ng mga datos at pagsulat ang ulat mula Nobyembre 1998 hanggang
Pebrero 1999

Ang aksyon ng PAMB: pagbuo ng kumite na mag-aaral para sa mga rekomendasyon
para sa pagsasagawa ng PES sa hinaharap.

¢UNDP, n.d.

Halimbawa 2. Serbisyo ng Kataasan ng Bundok sa Mt. Kitanglad Natural Park
(Rosales, 2003)

Serbisyo: Kataasan ng Bundok para sa mga tore ng telekomunikasyon

Lokasyon: Bukidnon, Mindanao

Pagkakasunod-sunod ng mga gawain sa pagkabuo ng PE

Pagsasagawa ng pilot-testing activity sa PAMB noong Mayo 1998

Pakikipagpanayam sa pitong kompanya sa Malaybalay at Cagayan de Oro mula 1997
Pakikipagpanayam sa mga kompanya sa kanilang opisina sa Maynila

Paggawa ng kopya ng indibidwal na mga MOA mula sa PAMB

Pagkalap ng sekondaryang datos mula sa mga kaugnay opisina ng pamahalaan
Pagsuri sa datos at pagsulat ng ulat mula Marso hanggang Hulyo 1999

Paglalahad ng resulta sa PAMB noong Agosto 1999

Paglalahad ng resulta sa mga kaugnay na sektor sa proyekto noong Oktubre 1999

Pinal na negosasyon sa pagitan ng PAMB at ng mga kaugnay na sektor sa proyekto
noong Nobyembre 1999

Mga Benepisyong Hatid ng PES

®  Nakasentro sa prinsipyo na malaki ang papel na ginagampanan ng mga
katutubo sa pagpapanitili ng mga likas na yaman at mga serbisyong
nagmumula sa mga ekosistema na nasa loob ng mga lupaing ninuno na
dapat ay bayaran ng mga nagbebenepisyo rito.

®  Binibigyang-diin ng PES ang gampanin ng mga katutubo hindi lang bilang
mga tagapangalaga ng likas na yaman kundi tagapagpanatili ng
serbisyong dulot nito.

® Sa PES, maaaring pagdesisyunan ng mga katutubo kung paano ang
regulasyon sa likas na yaman na maaari nilang iayon sa kanilang kultura
at/o pangangailangan.

®  |tinataguyod ng PES ang positibong insentibo o kabayaran at hindi
pamimilit.

®  Nakakatulong ang PES sa pagtama sa mga hindi magandang dulot ng
mga negosyo sa pamamagitan ng pagbibigay-halaga sa pangangalaga at
pagprotekto sa mga likas na yaman.

®  Nagbibigay ang PES ng pagkakakitaan sa mga katutubong pamayanan na
madalas ay nakikipagsugpo sa kahirapan.

®  Natututo ang mga katutubong pamayanan at nagiging eksperto sa mga
sustenableng pagkalap ng pondo na karaniwang nakakabit sa PES (tulad
ng mga pagsasanay o teknikal na tulong).

Mga Hamon at Panganib na Dala ng PES

®  Maaaring maging napakamahal ng pagbuo ng PES dahil sa pagiging
komplikado ng plano, disenyo, o pagsasagawa nito.

e  Karaniwang nakatutok ang PES sa pagbibigay ng insentibo sa
pangangalaga ng ekosistema at hindi sa pagsugpo sa kahirapan.
Kailangang maglagay ng mga pamamaraan para mabigyang-solusyon ang
kahirapan sa mga pamayanan.

®  Nakadepende ang pagsasagawa ng PES sa pagkakaroon ng datos sa lupa
at mga likas na yaman na karaniwang hamon sa mga katutubong pama-
yanan.

® Depende sa mga ispisipikong probisyon, ang mga kontratang
pangmatagalan ay karaniwang nakakapaglimita sa mga katutubong
pamayanan at sa lokal na pamahalaan pagdating sa pagdedisyon ukol sa
pag-unlad lalo na kung may kinalaman ito sa serbisyong ekolohikal.

®  Ang mga pagbabago sa paggamit ng lupa ay maaaring makaapekto sa
paghahatid ng serbisyong ekolohikal, at kung gayon, maging sa PES.

® Ang mga katutubong pamayanan ay karaniwang biktima ng mga
paglabag sa karapatan sa pagmamay-ari ng lupa at mga likas na yaman.
Ang iligal na pagkuha o paggamit sa mga likas na yaman sa mga lupaing
ninuno at pagnanakaw nito ay maaaring makapagpahina sa kakayahan ng
mga katutubo na masiguro ang tuloy-tuloy na daloy ng serbisyong
ekolohikal.

e  Kung hindi maisasagawa nang maayos, maaaring makapagdulot ang PES
na mas humirap ang pamayanan (halimbawa ay magkaroon ng mga
limitasyon sa paggamit ng lupa at likas na yaman).

®  Maaaring mga nasa kapangyarihan o iilan lang sa pamayanan ang
magbenepisyo sa PES kung maabuso ito — ang mga ganitong programa
ay dapat may tamang alokasyon at distribusyon ng kita.

®  Maaaring magkaroon ng katiwalian sa PES. Dapat ay mayroong mga
pamamaraan para tiyakin na ang pondo ay nagagamit sa pagpapanatili ng
serbisyong ekolohikal at nagpapabuti sa kalagayan ng pamayanan.

e  Kapag ang pampublikong awtoridad (pamahalaan) ay may pagkukulang
sa koordinasyon sa mga katutubo at/o may mga kakulangan sa
kasunduang panligal, nalalagay sa peligro ang PES at maging ang
katutubong pamayanan.

